	Հավելված N 3. Բյուջետային ծրագրերի և ակնկալվող արդյունքների ներկայացման ձևաչափ


	Պետական մարմնի անվանումը
	ՀՀ  ոստիկանություն


	ՄԱՍ 1. ՊԵՏԱԿԱՆ ՄԱՐՄՆԻ ՌԱԶՄԱՎԱՐՈՒԹՅԱՆ ԸՆԴՀԱՆՈՒՐ ՆԿԱՐԱԳՐՈՒԹՅՈՒՆԸ


	1.Հիմնական ռազմավարական նպատակները և գերակա վերջնական արդյունքները

	            Ոստիկանության գործունեության հիմնական նպատակները

· մարդու կյանքի, առողջության, պատվի, արժանապատվության, իրավունքների, ազատությունների ու օրինական շահերի պաշտպանությունը հանցավոր և այլ ոտնձգություններից,
· հասարակության ու պետության անվտանգության ապահովումը, 

· հանցագործությունների ու վարչական իրավախախտումների հայտնաբերումը, բացահայտումը, նախականխումը, կանխումը և խափանումը,
· հանցագործությունների և վարչական իրավախախտումների կանխարգելմանը, հասարակական կարգի պահպանությանը և հասարակական անվտանգության ապահովմանն ուղղված միջոցառումների արդյունավետության բարձրացումը, 

· անչափահասների նկատմամբ և անչափահասների կողմից կատարվող հանցագործություններին հակազդելու, ոստիկանության տեսադաշտում գտնվող անչափահասների հետ տարվող կանխարգելիչ դաստիարակչական աշխատանքների բարելավումը, 

· ՀՀ քաղաքացիների, օտարերկրացիների և քաղաքացիություն չունեցող անձանց անձը հաստատող և (կամ) կարգավիճակը հավաստող փաստաթղթերի տրամադրման և բնակչության պետական ռեգիստրի վարման աշխատանքների անխափան և արդյունավետ իրականացումը,
· Ճանապարհային երթևեկության անվտանգության ապահովմանն ուղղված միջոցառումների արդյունավետության բարձրացումը, ճանապարհատրանսպորտային պատահարների և վթարների նվազեցումը,
· ոստիկանական գործունեության ոլորտը կանոնակարգող օրենսդրության բարելավումը,
· հանցավորության դեմ պայքարի ոլորտում միջազգային ոստիկանական և այլ կառույցների հետ փոխհամագործակցության ակտիվացումը,
· Ոստիկանությունում Քաղաքացիական ծառայության համակարգի ներդրման արդյունավետությանն ուղղված իրավական և կազմակերպչական աշխատանքների իրականացում:
Ոստիկանության ոլորտում զարգացման հիմնական գերակայությունները.


Ոստիկանության համար կարևորագույն առաջնահերթություն է քաղաքացի-ոստիկանություն համագործակցության նոր մշակույթի ձևավորումն ու ամրապնդումը, քաղաքացիների հետ հարաբերվելու մշակույթի բարձրացումը, կոռուպցիայի բացառումը, հանրային անվտանգության ապահովման հարցում քաղաքացիների իրավագիտակցության մակարդակի բարձրացումը, հանրային կյանքում քրեածին մտածելակերպի բացառումը, Ոստիկանության գործունեության նկատմամբ հանրային վերահսկողության ապահովումը։ 
Նշված նպատակադրումների իրականացմանն ուղղված միջոցառումները հանդիսանալու են ոստիկանության գործունեության ոլորտում առաջիկա տարիներին նախատեսվող բոլոր բարեփոխումների հիմքը: 
ՀՀ ոստիկանության գործունեության հիմնական իրավական հիմքերի վերանայում. 


Հասարակական հարաբերությունների զարգացման ներկայիս մակարդակը և հակաիրավական երևույթներին հակազդելու՝  հասարակության մեծ սպասելիքները ոստիկանությունից, թելադրում են ունենալ ոչ միայն հիմնադիր, այլև՝ իրավապահպան ներուժ ունեցող որակապես նոր իրավական ակտ: Մասնավորապես, նախատեսվում է «Ոստիկանության մասին» նոր օրենքով ոստիկանության լիազորությունների այնպիսի շրջանակի սահմանում, որը հնարավորություն կտա առավել արդյունավետ կանխարգելել մարդու իրավունքների նկատմամբ հանցավոր և այլ ոտնձգությունները, քաղաքացիներին աջակցել իրենց խախտված իրավունքների վերականգնման գործում, խթանել համագործակցությունը քաղաքացիական հասարակության հետ: Նոր օրենքն առավելապես կհամապատասխանի Եվրամիության անդամ-պետությունների ոստիկանությունների իրավական կարգավիճակին և մարդու հիմնարար իրավունքների և ազատությունների վերաբերյալ միջազգային իրավական ակտերին, համարժեք կլինի հանցավորության գլոբալիզացիային բնորոշ սպառնալիքներին (խոշտանգումներ և անմարդկային վերաբերմունք, ահաբեկչություն, սահմանադրական կարգի դեմ ուղղված հանցագործություններ): Այս իմաստով հատուկ կարևորություն է ստանալու  նաև ոստիկանության գործունեության նկատմամբ հանրային վերահսկողությունը։ 

	2. Բյուջետային ծրագրերում կատարվող հիմնական փոփոխությունները  

	            Կառուցվածքային փոփոխություններն ընթանալու են հետևյալ հիմնական ուղղություններով`


1. «Ոստիկանության մասին» նոր օրենքի շրջանակներում կհստակեցվի Ոստիկանության զորքերի կարգավիճակը. Կհիմնադրվի Ոստիկանական գվարդիան և կգործի որպես ոստիկանական ստորաբաժանում, որն օրենքով սահմանված կարգով կմասնակցի զանգվածային անկարգությունները կանխելուն և  խափանելուն, հակաահաբեկչական միջոցառումներին, ռազմական և արտակարգ դրության իրավական ռեժիմն ապահովելուն, որոնողա-փրկարարական աշխատանքներին. 


2. Ոստիկանության կենտրոնական ապարատի՝ համանման գործառույթներ իրականացնող ստորաբաժանումների միավորման գործընթացը շարունակվում է, ինչի արդյունքում ավելի կբարձրանա ստորաբաժանումների կառավարման արդյունավետությունը և պատասխանատվությունը: 

3. Պարեկային ոստիկանության՝ շարժական շուրջօրյա պարեկային միասնական ստորաբաժանման ստեղծում: Պարեկային ծառայության միջոցով ապահովվելու է քաղաքացիների իրավունքների և օրինական շահերի առավել արդյունավետ պաշտպանությունը,  իրավախախտումներին և հանրորեն վտանգավոր դեպքերին արագ (օպերատիվ) արձագանքումը, երթևեկության  կազմակերպումը: Որպես շարժական շուրջօրյա պարեկային միասնական ստորաբաժանման արդյունավետ գործունեության հիմնական երաշխիք հանդիսանալու է հանցագործությունների և պատահարների վերաբերյալ հաղորդումների հավաքագրման ժամանակակից համակարգի ստեղծումը, որը կնպաստի իրավախախտումների՝ հատկապես սեփականության դեմ ուղղված և (կամ) հանրային վայրերում կատարվող հանցագործությունների արդյունավետ կանխարգելմանը, Ոստիկանական ուժերի և միջոցների օպերատիվ կառավարմանը: Կմշակվեն և կկիրառվեն հանցագործության դեպքերի քրեաբանական վերլուծության և կանխատեսման համար նախատեսված ժամանակակից ծրագրային համակարգեր:

	3. Կապիտալ բնույթի հիմնական միջոցառումները՝

	Կապիտալ բնույթի հիմնական միջոցառումներն ուղղվելու են. 
1. Գոյություն ունեցող ծրագրերով` ՃՈ ՃՊԾ կարիքների հմաար ավտոմեքենաների, ճանապարհային երթևեկության հսկման սարքերի, ազդանշանային համակարգերի, խմածությունը չափող սարքերի, ինչպես նաև ՈՍ կարիքների համար տեսաձայնագրող համակարգերի, սերվերի, համակարգչային տեխնիկայի, գրասենյակային գույքի և կենցաղային տեխնիկայի նվազագույն պահանջարկի բավարարմանը:

2.  Նոր նախաձեռնությունների գծով` հաշվառման-քննական ստորաբաժանումների կարիքների համար տրանսպորտային միջոցների, պետության կողմից քրեական դատավարության մասնակիցների և օրենքով պաշտպանության ենթակա այլ անձանց պաշտպանության և անվտանգության ապահովման ծրագրի իրականացման համար տրանսպորտային միջոցների, փորձաքրեագիտական ծառայության հատուկ հետազոտությունների համար սարքերի և սարքավորումների, ինչպես նաև ՈՍ կարիքների համար տեսաձայնագրող համակարգերի, սերվերի, ռադիոհամակարգի, համակարգչային տեխնիկայի և գրասենյակային գույքի պահանջարկի բավարարմանը:

	4. Ֆինանսական ակտիվների կառավարմանն առնչվող միջոցառումները 

	


